
Në bazë të nenit 43 paragrafi 2 pika. 13 të Ligjit për Arsimin e Lartë (“Gazeta Zyrtare e Republikës së Maqedonisë” nr. 82, më datë 08.05.2018), në seancën e mbajtur më datë  02.12.2021, Këshilli Nacional për arsimin e lartë dhe veprimtarinë kërkimore-shkencore solli
PROPOZIM - PROGRAM

PËR

PUNËN E KËSHILLIT KOMBËTAR PËR ARSIM TË LARTË DHE VEPRIMTARINË SHKENCORE-KËRKIMOR PËR PERIUDHËN

QERSHOR 2021-QERSHOR 2022
Programi i punës së Këshillit Kombëtar të Arsimit të Lartë dhe Veprimtarisë Kërkimore Shkencore (në tekstin e mëtejmë: Këshilli Kombëtar) për periudhën qershor 2021-qershor 2022, përmban udhëzimet e aktiviteteve  të Këshillit Kombëtar në lidhje me vitin e parë të punës së Këshillit Kombëtar. Ky program është në përputhje me Programin e Punës katërvjeçare të Këshillit Kombëtar të Arsimit të Lartë dhe Veprimtarisë Kërkimore Shkencore (në tekstin e mëtejmë: Këshilli Kombëtar) për periudhën qershor 2021-qershor 2025, i cili përmban udhëzimet e veprimtarive të Këshillit Kombëtar në lidhje me periudhën katërvjeçare që është në vijim. Qëllimi i programit është të konceptohen  obligimet ligjore në lidhje me arsimin e lartë, veprimtaritë shkencore dhe kërkimore, përcaktimet strategjike, politikat dhe ripërcaktimi i sistemit të financimit të të dy fushave, bashkëpunimi ndërkombëtar, pa lënë mënjanë rëndësinë e autonomisë së universiteteve, të kushteve të personelit dhe materialit për punën e kuadrit mësimor e mësimor-kërkues të fakulteteve, institutet kërkimore, laboratorët dhe qendrat,, anëtarët e asociuar dhe njësitë e tjera të universitetit, me synim rritjen e cilësisë së arsimit të lartë, ringjallja  e veprimtarisë kërkimore-shkencore, por në të njëjtën kohë duke u kujdesur për avancimin e pozitës së studentëve si anëtarë të rëndësishëm. dhe pjesëmarrës në krijimin e politikave dhe zbatimin e kornizës së vlefshëme strategjike dhe ligjore në lidhje me arsimin e lartë dhe veprimtarinë kërkimore-shkencore. 
I. HYRJE
Themelimi i Këshillit Kombëtar për Arsimin e Lartë dhe Veprimtarinë Kërkimore Shkencore është përshkruar  me Ligjin për Arsimin e Lartë (në tekstin e mëtejmë: LAL, e shpallur në Gazetën  Zyrtare të RSM, nr. 82/2018), konkretisht në kapitullin e pestë, seksioni 2. , neni. 41-44.
Kuvendi i Republikës së Maqedonisë së Veriut, në seancën e mbajtur më 21 prill 2021, miratoi Vendim për zgjedhjen e anëtarëve të Këshillit Nacional për arsim të lartë dhe veprimtarinë kërkimore-shkencore (Shtojca 1). Këshilli Nacional përbëhet nga 15 anëtarë të zgjedhur nga Kuvendi i Republikës së Maqedonisë, përkatësisht: - gjashtë anëtarë nga radhët e profesorëve në marrëdhënie pune në universitetet në Republikën e Maqedonisë, të cilët zgjidhen me propozim të Konferencës Ndëruniversitare me votim të fshehtë, ku secila prej tyre është nga fusha e ndryshme kërkimore-shkencore e nivelit të parë, sipas klasifikimit ndërkombëtar Frascati (shkencat natyrore-matematikore; shkencat tekniko-teknologjike; shkencat mjekësore dhe shëndetësore; shkencat bujqësore dhe veterinare; shkencat shoqërore dhe humane),- 6 anëtarë nga radhët e profesorëve të punësuar në universitetet në Republikën e Maqedonisë, të cilët zgjidhen me propozim të Qeverisë së Republikës së Maqedonisë, ku secili prej tyre është nga fusha e ndryshme kërkimore-shkencore e nivelit të parë sipas klasifikimit ndërkombëtar Frascati (shkencat natyrore-matematikore; shkencat tekniko-teknologjike; shkencat mjekësore dhe shëndetësore; shkencat bujqësore dhe veterinare; shkencat shoqërore dhe humane),  - një anëtar me propozim të Akademisë së Shkencave dhe Arteve të Maqedonisë nga radhët e anëtarëve të Akademisë së Shkencave dhe Arteve të Maqedonisë, - një anëtar nga bashkësia e  biznesit dhe - një anëtar nga radhët e studentëve, me propozim të Konferencës Ndëruniversitare. 
Në bazë të nenit 41 të Ligjit për Arsimin e Lartë (“Gazeta Zyrtare e Republikës së Maqedonisë”, nr. 82, datë 08.05.2018),Këshilli Kombëtar i arsimit të lartë dhe veprimtaria kërkimore-shkencore formohet  me qëllim të sigurimit, vlerësimit, zhvillimit dhe avancimit  të cilësisë në arsimin e lartë dhe veprimtarisë kërkimore-shkencore në Republikën e Maqedonisë së Veriut. 

Këshilli Kombëtar i Arsimit të Lartë dhe veprimtaria kërkimore-shkencore është organ i pavarur profesional me seli në Shkup. Këshilli Nacional ka: vulë, llogari të posaçme xhiro, kurse mjetet për punë sigurohen në Buxhetin e Republikës së Maqedonisë së Veriut.
Vizioni i Këshillit Nacional: Arsimi i lartë i avancuar dhe me cilësi të lartë dhe veprimtari intensive shkencore dhe kërkimore për të cilat sigurohen mjete të mjaftueshme financiare nga buxheti i Republikës së Maqedonisë së Veriut dhe bashkëpunimi i vazhdueshëm ndërkombëtar si mjet për identifikimin dhe pranimin e praktikave të mira me qëllim për të  afruar  sistemin e  maqedonisë me sistemin evropian të arsimit të lartë.
Misioni i Këshillit Kombëtar : Implementim i përkushtuar profesional dhe në kohë, të kompetencave të përshkruara me ligj, përmes komunikimit intensiv me palët e interesuara relevante  në shtet, me participimin  dhe kontributin e kuadrit mësimor dhe studentëve, me përfshirjen e ekspertëve të jashtëm nga vendi  dhe jashtë vendit, për të plotësuar kuadrin strategjik dhe normativ që do të mundësojë realizimin e vizionit në periudhën e ardhshme katërvjeçare..

II. AKTIVITETET E KËSHILLIT KOMBËTARË PËR ARSIMIN E LARTË DHE VEPRIMTARIA SHKENCORE –KËRKIMORE PËR PERIUDHËN  QERSHOR  VITI 2021-QERSHOR VITI 2022
Këshilli Kombëtar për Arsimin e Lartë dhe Veprimtarinë Kërkimore Shkencore  u konstituua dhe ka filluar punën më datë 10.06.2021. Në pajtim me Ligjin për Arsimin e Lartë dhe të gjitha aktet pozitive ligjore në Republikën e Maqedonisë së Veriut, Këshilli Nacional për arsim të lartë dhe veprimtarinë kërkimore shkencore është regjistruar në regjistrin qendror të Republikës së Maqedonisë së Veriut.
Këshilli Kombëtar punon dhe vendos në seanca. Në bazë të nenit 43 paragrafi (2) paragrafi (14) të Ligjit për Arsimin e Lartë "Gazeta Zyrtare e Republikës së Maqedonisë" nr. 82/18), Këshilli Kombëtar, në seancën e mbajtur më 8 korrik 2021, solli Rregulloren e Punës.  Në seancën e mbajtur më 26 gusht 2021, Këshilli Kombëtar solli Kod të Etikës për sjelljen e anëtarëve të tij.
Në periudhën qershor të vitit 2021 - qershor 2022, në kornizë të kompetencave të tij, Këshilli Kombëtar ka planifikuar të nisë një sërë aktivitetesh, lidhur me propozimin dhe/ose sjelljen e: Rregullorës për normat dhe standardet për themelimin e institucioneve të arsimit të lartë dhe për kryerjen e veprimtarisë  së arsimit të lartë; Propozim –Dekreti për masat dhe kriteret për stimulimin e studentëve të talentuar dhe për dhënien e bursave për studentët që arrijnë rezultate mbi mesataren në studimet e tyre; Rregullore për metodologjinë, standardet dhe procedurën e akreditimit të institucioneve të arsimit të lartë dhe për akreditimin e programeve të studimit (me propozim të Bordit të Akreditimit); Rregullore për standardet dhe procedurën e vlerësimit dhe vetëvlerësimit të jashtëm (me propozim të Bordit për Vlerësimin e Arsimit të Lartë); Propozim Dekreti i cili rregullon të drejtat e personave me invaliditet dhe persona të tjerë të lirohen nga participimi  për  studim; Rregullore për përmbajtjen dhe formën e raportit të punës së rektorit ; Bazat e të dhënave elektronike të revistave dhe fushave në të cilat përkthimet e veprave kapitale do të konsiderohen si publikime  shkencore referuese; Lista e ngjarjeve relevante vendore dhe ndërkombëtare ku performancat artistike merren parasysh gjatë akreditimit të mentorëve; Rregullore për normat dhe standardet për themelimin e instituteve shkencore dhe për kryerjen e veprimtarive kërkimore-shkencore; Propozim Baza  (bazat) e punimeve në të cilat ministria kompetente  për çështjet e arsimit të lartë, siguron  akses për mësimdhënësit dhe bashkëpunëtorët e përzgjedhur në universitetet publike; Propozim Dekreti  për përcaktimin e fushave kërkimore-shkencore të nivelit të tretë (zonave), si plotësues i dy niveleve të Klasifikimit Ndërkombëtar Frascati me propozime për harmonizim me Klasifikimin Kombëtar të Profesioneve; nëse nevojitet propozimi i anëtarëve të komisionit amë për themelimin  e institucionit të pavarur të arsimit të lartë, propozimin e fushave dhe programeve prioritare për kërkimin shkencor dhe zhvillimin teknologjik, propozime dhe mendime për iniciativa në lidhje  me programet dhe projektet për bashkëpunim ndërkombëtar dhe aktivitete të tjera që lidhen me kompetencat e Këshillit Kombëtar. 
Lloji dhe lartësia e kompenzimeve  të anëtarëve të Këshillit Nacional për arsim të lartë dhe veprimtari shkencore-kërkimore në bazë të pjesëmarrjes në seancë, vëllimit dhe kompleksitetit të punës së kryer përcaktohen me Vendim të Kuvendit të Republikës së Maqedonisë së Veriut.
Si shtojcë , duhet të parashikohet buxheti për të mbështetur kuadrin  tekniko-administrativ dhe kushtet për  punë, si dhe shpenzimet   e përgjithshme dhe të paparashikuara dhe për mbështetjen e bashkëpunimit ndërkombëtar.
Këshilli Kombëtar një herë në vit i paraqet Kuvendit të Republikës së Maqedonisë së Veriut raport për punën e tij. Punët profesionale, administrative dhe ndihmëse-teknike për nevojat e Këshillit Kombëtar i kryen Ministria e Arsimit dhe Shkencës.
III. KORNIZA KOHORE E AKTIVITETEVE TË KËSHILLIT KOMBËTAR PËR ARSIM TË LARTË DHE VEPRIMTARI SHKENCORE-KËRKIMORE - PROGRAMI NJËVJEÇAR I PUNËS PËR PERIUDHËN
QERSHOR VITI 2021-QERSHOR VITI  2022
	Nr.
	Аktiviteti/Njoftimi
	2021
	2022

	
	
	Muaji 

7-9
	muaji  10-12
	muaji  1-3
	muaji  4-6

	1.        
	Raport për zhvillimin e arsimit të lartë dhe harmonizimin e tij me standardet evropiane dhe ndërkombëtare, me masat e propozuara, мерки, zgjidhje dhe rekomandime për përmirësimin e veprimtarisë së arsimit të lartë
	 
	 
	 
	x

	3.        
	Rregullore për normat dhe standardet për themelimin e institucioneve të arsimit të lartë dhe për kryerjen e veprimtarisë së arsimit të lartë
	 
	 
	x
	 

	6.        
	6. Propozim Dekreti për masat dhe kriteret për stimulimin e studentëve të talentuar dhe për dhënien e bursave për studentët që arrijnë rezultate mbi mesataren në studimet e tyre.
	 
	 
	 
	x

	7.        
	Rregullore për metodologjinë, standardet dhe procedurën për akreditimin e institucioneve të arsimit të lartë dhe për akreditimin e programeve të studimit (me propozim të Bordit për Akreditim)
	 
	x
	 
	 

	8.        
	Rregullore për standardet dhe procedurën e vlerësimit të jashtëm dhe të vetëvlerësimit (me propozim të Bordit për Vlerësimin e Arsimit të Lartë)
	 
	x
	 
	 

	9.        
	Propozimi i anëtarëve të komisionit amë për themelimin  e institucionit të pavarur të arsimit të lartë
	sipas nevojës 

	10.     
	Propozim Dekreti me të cilin  rregullohet e drejta e personave me aftësi të kufizuar dhe personave  të tjerë që do të lirohen  nga participimi për studim
	 
	x
	 
	 

	12.     
	Rregullore për përmbajtjen dhe formën e raportit për punë të rektorit
	 
	x
	 
	 

	13.     
	Programi katërvjeçar dhe njëvjeçar për punë
	 
	x
	 
	x

	14.     
	Rregullore  për punë
	x
	 
	 
	 

	15.     
	Propozim Kuvendit të Republikës së Maqedonisë së Veriut për shkarkimin e anëtarit të Këshillit Nacional i cili më gjatë se gjashtë muaj nuk i kryen kompetencat  e përcaktuara me ligj dhe dispozita tjera
	sipas nevojës

	16.     
	Bazat e të dhënave elektronike të revistave dhe fushave në të cilat përkthimet e veprave kapitale do të konsiderohen si publikime shkencore referuese
	 
	 
	х
	 

	17.     
	Lista e ngjarjeve relevante vendase dhe ndërkombëtare ku performancat artistike merren parasysh për akreditimin e mentorëve
	 
	 
	х
	 

	18.     
	Propozim Dekreti për përcaktimin e sferave  të kërkimit shkencor të nivelit të tretë (fushave), si shtojcë e dy niveleve të Klasifikimit Ndërkombëtar Frascati
	 
	 
	 
	 

	19.     
	Propozime për harmonizim me Klasifikimin Kombëtar të Profesioneve sipas plotësimit të dy nivelet e Klasifikimit Ndërkombëtar Frascati
	
	
	
	

	21.     
	Raport për zhvillimin e veprimtarisë kërkimore-shkencore dhe përputhshmërinë e tij me trendet evropiane dhe ndërkombëtare, me masat e propozuara,zgjidhje dhe rekomandime për përmirësimin e veprimtarisë kërkimore-shkencore
	 
	 
	 
	x

	22.     
	Propozim fushat dhe programet prioritare për kërkimin shkencor dhe zhvillimin teknologjik
	vazhdimisht

	23.     
	Propozime dhe mendime  për iniciativa në lidhje  me programet dhe projektet e bashkëpunimit ndërkombëtar
	vazhdimisht

	25.     
	Rregullore për normat dhe standardet për themelimin  e instituteve shkencore dhe për kryerjen e veprimtarisë kërkimore-shkencore
	 
	 
	х
	 

	26.     
	Propozim Baza  (bazat) e punimeve në të cilat ministria kompetente  për arsimin e lartë u siguron akses mësimdhënësve dhe bashkëpunëtorëve të përzgjedhur në universitetet publike
	 
	 
	х
	 

	27.     
	Çështje të tjera sipas ligjit
	sipas nevojës 

	28.     
	Kodi i Etikes
	x
	 
	 
	 

	29.     
	Propozime - Shqyrtimi/dhënia e rekomandimeve për aktet ligjore dhe nënligjore të lidhura me kompetencat e Këshillit Kombëtar
	vazhdimisht

	30.     
	Shkëmbimi i përvojave me organe të ngjashme në shtetet e tjera
	vazhdimisht

	31.     
	Përfshirja e ekspertizës së huaj profesionale për kompetenca individuale  (p.sh. Banka Botërore, Bashkimi Evropian)
	vazhdimisht


Shënime: ххххххххх rrjedha e aktivitetit                     х (përfundimi i aktivitetit) ххххх
Shkup, 02.12.2021




       KRYETARË
Nr.1410-72 të datës 3.12.2021                   prof. Dr. Тodor Serafimovski, s.r. 
SHTOJCA  1

KUVENDI I REPUBLIKËS SË MAQEDONISË SË VERIUT
Në bazë të nenit 42 paragrafi (1) të Ligjit për Arsimin e Mesëm * ("Gazeta Zyrtare e Republikës së Maqedonisë " numër  82/18), Kuvendi i Republik[ës së Maqedonisë së Veriut  , në seancën e mbajtur më datë 21 prill 2021 solli  

VENDIM PËR ZGJEDHJEN E ANËTARËVE TË KËSHILLIT KOMBËTARË PËR ARSIMIN E LARTË  DHE VEPRIMTARISË  SHKENCORE-KËRKIMORE 
I. Për anëtarët e Këshillit Kombëtar për Arsimin e Lartë dhe veprimtarin shkencore-kërkimore përzgjedhen : 

1) prof. Dr. Mazhanna Severin - Kuzmanovska, nga sfera kërkimore shkencore nga  niveli i parë sipas Klasifikimit Ndërkombëtar Frascati të Shkencave Natyrore dhe Matematikore, nga Universiteti "Shën. Kliment Ohridski" - Manastir, me propozim të Konferencës Ndëruniversitare; 

2) prof.Dr.Todor Serafimovski, nga sfera  shkencore-kërkimore nga niveli i parë sipas klasifikimit ndërkombëtar Frascati të shkencave tekniko-teknologjike nga Universiteti "Goce Dellçev"-Shtip, me propozim të Konferencës Ndëruniversitare;
3) prof. Dr. Rade Rusevski, nga sfera  shkencore-kërkimore nga  niveli i parë sipas klasifikimit ndërkombëtar Frascati të shkencave bujqësore dhe veterinare nga Universiteti "Shën. Kirili dhe Metodi"-Shkup, me propozim të Konferencës Ndëruniversitare;
4) prof. Dr. Gordana Lazhetiq, nga sfera e kërkimit shkencor nga  niveli i parë sipas klasifikimit ndërkombëtar Frascati të shkencave shoqërore nga Universiteti "Shën. Kirili dhe Metodi"-Shkup, me propozim të Konferencës Ndëruniversitare.; 

5) prof. Dr. Fatmir Sulejmani, nga sfera e kërkimit shkencor nga niveli i parë sipas klasifikimit ndërkombëtar Frascati të shkencave humane nga Universiteti i Tetovës, me propozim të Konferencës Ndëruniversitare;
6) prof. Dr. Mirjana Popovska, nga sfera  shkencore-kërkimore nga niveli i parë sipas klasifikimit ndërkombëtar Frascati të shkencave të mjekësisë dhe shëndetësisë nga Universiteti "Shën Kirili dhe Metodi"-Shkup, me propozim të Konferencës Ndëruniversitare;
7) prof. Dr. Vesna Gershan, nga sfera  shkencore-kërkimore nga  nivelit i parë sipas Klasifikimit Ndërkombëtar Frascati të Shkencave Natyrore dhe Matematikore nga Universiteti "Shën .Kirili dhe Metodi"-Shkup, me propozim të Qeverisë së Republikës së Maqedonisë së Veriut; 

8) prof. Dr.  Nderim Zeqiri, nga sfera  shkencore-kërkimore nga  niveli i parë sipas klasifikimit ndërkombëtar Frascati të shkencave tekniko-teknologjike nga Universiteti i Tetovës, me propozim të Qeverisë së Republikës së Maqedonisë së Veriut;
9) prof.Dr. Daniella Pop Gjorçeva, nga sfera  shkencore-kërkimore nga  niveli i parë sipas klasifikimit ndërkombëtar Frascati të shkencave të mjekësisë  dhe shëndetësore nga Universiteti "Shën. Kirili dhe Metodi"-Shkup, me propozim të Qeverisë së Republikës së Maqedonisë së  Veriut;
10) prof. Dr. Aleksandra Martinovska-Stojçeska, nga sfera  shkencore-kërkimore nga  niveli i parë sipas klasifikimit ndërkombëtar Frascati të shkencave bujqësore dhe veterinare nga Universiteti "Shën. Kirili dhe Metodi"-Shkup, me propozim të Qeverisë së Republikës së Maqedonisë së  Veriut;
11) prof.Dr.Faton Shabani, nga sfera  shkencore-kërkimore nga  niveli i parë sipas klasifikimit ndërkombëtar Frascati të shkencave shoqërore nga Universiteti i Tetovës, me propozim të Qeverisë së Republikës së Maqedonisë së Veriut.; 

12) prof.Dr. Jusuf Zekiri, nga sfera  shkencore-kërkimore nga  niveli i parë sipas klasifikimit ndërkombëtar Frascati shkencat humane nga Universiteti i Evropës Juglindore, me propozim të Qeverisë së Republikës së Maqedonisë së Veriut; 

13)Akademik Lupço Kocarev, kryetar dhe anëtar i Akademisë së Shkencave dhe Arteve të Maqedonisë, me propozim të Akademisë së Shkencave dhe Arteve të Maqedonisë.
14) Dr. Tatjana Shtjerova Dushkovska, drejtoreshë e Drejtorisë së shoqatave dhe odave rajonale në Odën ekonomike të Maqedonisë, me propozim të Odës Ekonomike të Maqedonisë dhe
15) Dimitar Stevçev, student i rregullt në Fakultetin e Mjekësisë në Shkup në Universitetin "Shën. Kirili dhe Metodi"-Shkup, me propozim të Konferencës Ndëruniversitare nga radhët e studentëve.
II. Ky vendim hyn në fuqi në ditën e sjelljes së tij ,dhe do të publikohet në  "Gazetën Zyrtare  të Republikës së Maqedonisë së Veriut”
  KUVENDI I REPUBLIKËS SË MAQEDONISË SË VERIUT  

Nr. 08 2046/1 21 prill viti 2021 Shkup
 Kryetar  i  Kuvendit  të Republikës së Maqedonisë së Veriut, 
Mr Talat Xhaferi , s.r.

(Gazeta Zyrtare  e  RMV, nr :88/2021 e datës 22.04.2021 )

